საქართველოს ოკუპირებული ტერიტორიებიდან დევნილთა, შრომის, ჯანმრტელობისა და სოციალური დაცვის მინისტრს ქალბატონ ეკატერინე ტიკარაძეს
მინისტრის პირველი მოადგილის თამარ გაბუნიას 

მოხსენებითი ბარათი

ქალბატონო ეკატერინე,

წარმოგიდგენთ „საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის სამინისტროს სათათბირო ორგანოს საყოველთაო ჯანდაცვის საკოორდინაციო საბჭოს შექმნის შესახებ“ საქართველოს ოკუპირებული ტერიტორიებიდან დევნილთა, შრომის,  ჯანმრთელობისა და სოციალური დაცვის მინისტრის ბრძანების პროექტს.
როგორც თქვენთვის ცნობილია,  ხარისხიანი და საყოველთაოდ ხელმისაწვდომი ჯანდაცვის სისტემის ეფექტურობის ღონისძიებების განხორციელებასთან დაკავშირებული საკითხების განხილვის მიზნით, გადაწყვეტილების მიღების პროცესში დაინტერესებული მხარეების ჩართულობის უზრუნველსაყოფად, სამინისტრო აყალიბებს სათათბირო ორგანოს საყოველთაო ჯანდაცვის საბჭოს. 
საბჭოს მიზანია, უზრუნველყოს „საყოველთაო ჯანმრთელობის დაცვის სახელმწიფო პროგრამის“ ხელმისაწვდომობის გაუმჯობესების, ხარჯთეფექტურობის მიზნით წინადადებების განხილვა და რეკომენდაციების შემუშვება; პროგრამის სერვისების შეფასება, პრობლემების იდენტიფიცირება, არსებული პრობლემების მოგვარებისათვის სათანადო წინადადებებისა და რეკომენდაციების შემუშავება, ასევე, ჯანდაცვაში მიმდინარე და დაგეგმილი პროექტების სხვადასხვა ასპექტების ურთიერთკავშირისა და კოორდინირების უზრუნველყოფა და ეტაპობრივი ამოცანების განსაზღვრა.
წარმოდგენილი პროექტით, საბჭოს შემადგენლობა შემადგენლობაში შედიან საბჭოს მუდმივმოქმედი წევრები (სამინისტროს და მის დაქვემდებარებაში მყოფი საქვეუწყებო დაწესებულებების წარმომადგენლები) და სათათბირო სტატუსით მონაწილე წევრები (ჯანდაცვის მიმართულებით მომუშავე საერთაშორისო და არასამთავრობო ორგანიზაციების, ასევე სამედიცინო დაწესებულებების და პარლამენტის ჯანდაცვისა და სოციალურ საკითხთა კომიტეტის წარმომადგენლები). საბჭოს პერსონალური შემადგენლობა განისაზღვრება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის სამართლებრივი აქტით.
ამასთან, საბჭო უფლებამოსილია საკითხის სპეციფიკიდან გამომდინარე, ხმის უფლებით ან ხმის უფლების გარეშე, მოიწვიოს სხვა უწყებების წარმომადგენლები, შესაბამისი ექსპერტები და/ან სპეციალისტები. ასევე, საჭიროების შემთხვევაში, შესაბამისი უწყებებიდან გამოითხოვოს საჭირო ინფორმაცია და დოკუმენტაცია.

გთხოვთ, თქვენს გადაწვეტილებას.
თქვენი თანხმობის შემთხვევაში, გთხოვთ, დაავალოთ შესაბამის სამსახურს უზრუნველყონ ბრძანების პროექტისთვის შესაბამისი მსვლელობის მიცემა.

პატივისცემით,

